
FEADER 2025. REMATANTES E SERRADOIROS-PEMES 

Informámoslles que no DOG nº 39 do 26/02/2025 publicáronse as bases e a convocatoria das 

axudas FEADER 2025 para rematantes e serradoiros cun orzamento de 10 millóns de euros: 

RESOLUCIÓN do 17 de febreiro de 2025 pola que se establecen as bases reguladoras e se 

convocan para o ano 2025, en réxime de concorrencia competitiva, as axudas aos 

investimentos en tecnoloxías forestais, procesamento, mobilización e comercialización de 

produtos forestais, no marco do Plan estratéxico da política agraria común de España 2023-

2027, cofinanciadas polo Fondo Europeo Agrícola de Desenvolvemento Rural (Feader) (código 

de procedemento IN500A). Ver bases e convocatoria.  

Ofrecémoslles, a continuación, un RESUMO dos aspectos máis relevantes da convocatoria: 

• BENEFICIARIOS: Pemes do sector forestal radicadas en Galicia, dentro do ámbito territorial 

do PEPAC de España 2023-2027. Polo tanto están excluídas as zonas densamente 

poboadas.  

Son pemes (pequenas e medianas empresas) aquelas empresas que ocupan menos de 250 

persoas e cuxo volume de negocios anual non excede os 50 millóns de euros ou cuxo 

balance xeral anual non excede 43 millóns de euros. 

No caso das liñas de serradura, no poderán superar unha capacidade máxima de 

transformación de 20.000 m3 de madeira en rolo de entrada para serradura o ano. 

• CONTÍA DA AXUDA: O 40 % dos gastos elixibles. Cada persoa solicitante só poderá 

presentar unha solicitude de axuda e a dita solicitude só poderá dirixirse a unha única liña 

de axudas. A axuda máxima limitarase por solicitante aos 200.000 euros para as liñas 1 e 4 

sinaladas no artigo 3, 50.000 euros para a liña 5 e 160.000 euros para as liñas 2 e 3. 

• DISTRIBUCIÓN DO CRÉDITO: 

LIÑA 1: 20 %,  LIÑA 2: 50 %, LIÑA 3: 5 %, LIÑA 4: 20 %, LIÑA 5: 5 % 

• INVESTIMENTOS SUBVENCIONABLES (art.3): As axudas establecen diferentes liñas de 

subvención: 

 

O   LIÑA 1. XESTIÓN FORESTAL ACTIVA. 

a) Procesadoras, cortadoras e outros equipamentos de corta destinados a realizar cor tas 

intermedias (desmestas e rareos), así como as súas adaptacións e implementos, que 

deberán instalarse en equipamentos propiedade do solicitante. Condicións deste tipo de 

maquinaria: 

- Largura máxima de 2,75 metros e alcance mínimo do guindastre de 8 metros. 

- Para maquinaria de rodas de: 

. Peso máximo de 18,5 toneladas e cabezal con diámetro máximo de corte de 600 

mm para máquinas de ata 6 rodas. 

. Peso máximo de 20,5 toneladas e cabezal con diámetro máximo de corte de 600 

mm para máquinas de ata 8 rodas. 

- Para maquinaria de cadeas: peso máximo de 21 toneladas, raio de xiro mínimo ou raio 

de xiro cero, e cabezal con diámetro máximo de corte de 600 mm. 

- No caso de cabezais procesadores ou cortadores, estes deberán ser instalados en 

equipos propiedade do/da solicitante, e deberá acreditar que a máquina base onde se 

van instalar cumpre as características definidas nesta liña de investimentos. Ao igual que 

no punto anterior, os cabezais deberán ter un diámetro máximo de corte de 600 mm 

b) Autocargadores e tractocargadores completos, así como as súas adaptacións e 

implementos, que deberán instalarse en equipamentos propiedade do solicitante. Cando 

sexan para a realización de carga e transporte dos produtos obtidos nestas operacións 

deberán dispor dunha capacidade máxima de carga de 12 toneladas e unha largura 

máxima de equipamento de 2,7 metros. 

 

O   LIÑA 2. MADEIRA E BIOMASA. 

a) Acondicionamento e instalacións en parques intermedios de rolla ou biomasa. 

b) Autocargadores, arrastradores forestais e tractocargadores completos, así como as 

súas adaptacións e implementos, que deberán instalarse en equipamentos 

propiedade do solicitante. 

c) Procesadoras, cortadoras e outros equipamentos de corta, estes últimos ata 200 

kW de potencia, así como as súas adaptacións e implementos, que deberán 

instalarse en equipamentos propiedade do solicitante. 

d) Maquinaria específica, apeiros e implementos que permitan un aproveitamento 

comercial da biomasa forestal no monte, esteladoras con capacidade de recollida, 

empacadoras, colleitadoras ou procesadoras de biomasa. Non terán a consideración 

de maquinaria específica nin procesadora de biomasa os tractores con rozadoras ou 

trituradoras forestais. 

 

O   LIÑA 3. CASTAÑA E RESINA. 

a) Maquinaria específica, equipamentos, apeiros e implementos que permitan un 

aproveitamento comercial da castaña ou da resina no monte. 

b) Acondicionamento e instalacións de parques intermedios de almacenamento e/ou 
clasificación. 

c) Bens de equipamento e instalacións en empresas de recollida, manexo, clasificación, 

acondicionamento e comercialización de castaña ou resina, e sempre que se cumpra o 

definido na letra d) do artigo 4.1. 

 

O   LIÑA 4. VALOR ENGADIDO NA PRIMEIRA TRANSFORMACIÓN DA MADEIRA. 

a) Equipos portátiles para a clasificación estrutural da madeira por métodos non 

destrutivos, sempre que dispoñan de documentación/estudos para a análise das 
especies empregadas pola empresa. A empresa deberá dispor, ou estar en proceso de 

obter no prazo máximo dun ano, a implantación da marcación CE para madeira 
estrutural. 

b) Maquinaria e instalacións de primeira transformación destinadas á clasificación 
automática da madeira estrutural mediante aspectos visuais ou indirectos. No caso de 

métodos indirectos, deberá dispoñerse de documentación/estudos para a análise das 

especies empregadas pola empresa. A empresa deberá dispor, ou estar en proceso de 

obter no prazo máximo dun ano, a implantación da marcación CE para madeira 

estrutural. 

c) Maquinaria e instalacións de primeira transformación destinadas á clasificación 

automática por calidade tanto da materia prima (troncos) como de produtos serrados 

intermedios ou finais, mediante a aplicación de escáneres de imaxe, dimensionais, raios 
X e outros tipos. O emprego desta instalación deberá xustificar a obtención dunha 

clasificación da madeira cun maior valor engadido. 

d) Maquinaria e instalacións de primeira transformación destinadas á obtención de 

produtos de maior valor engadido baseados na madeira serrada e que permitan abrir 
novas liñas de negocio a empresa, sempre que se cumpra o definido no artigo 4.1. 

e) Acondicionamento, maquinaria e instalacións de primeira transformación para o pro- 

cesamento da biomasa forestal e a transformación da madeira. 
 

O   LIÑA 5. MEDICIÓN, RASTREXABILIDADE E CARACTERIZACIÓN DE MADEIRA   

OBXECTO DE APROVEITAMENTO. 

a) Equipos de medición de inventario forestal de carácter dixital ou analóxico, sensores 

Lidar terrestre e vehículos aéreos non tripulados e os seus accesorios, como cámaras ou 
Lidar, entre outros. 

b) Básculas sensorizadas para parques ou cargadoiros intermedios de madeira. 

c) Equipos portátiles de ultrasóns (MST, MTG, PLG…), resistógrafos, penetrómetros, lupas 

binoculares, higrómetros, estufas ou balanzas de laboratorio de precisión. 

 

DEBEN SER NOVOS E NON SE PODEN INICIAR ANTES DE PRESENTAR A 

SOLICITUDE DE AXUDA NIN ANTES DE QUE SE REALICE A INSPECCIÓN 

COMPROBATORIA. DEBEN MANTERSE OS INVESTIMENTOS 

SUBVENCIONADOS DURANTE UN MÍNIMO DE 8 ANOS. 

 

• INVESTIMENTOS NON SUBVENCIONABLES (ART. 4) (entre outros):  

 A adquisición de terreos, edificacións e mobiliario. 

 A adquisición de maquinaria usada. 

 A maquinaria de simple substitución. Neste senso non se considerará simple 

substitución de equipamentos cando se acade no novo investimento, como mínimo, un 

incremento da capacidade de produción ou da potencia nun 25 por cento ou cando o 

novo investimento vai traballar no sitio doutro similar pero supoña un cambio 

fundamental na natureza da produción, na tecnoloxía empregada ou nas prestacións 

do equipamento. O incremento da capacidade de produción deberá ser xustificado 

mediante informe dun técnico competente, en que se analicen as características 

técnicas do novo equipo en relación co que vai ser substituído, e que incorpore unha 

análise técnica que xustifique o incremento de produción coas novas prestacións do 

equipo. No caso de substitucións de equipos con máis de 12 anos de antigüidade 

desde a súa fabricación, e aínda que non se acade un incremento de potencia nun 25 

%, non terán a consideración de simple substitución. 

 Ningún proceso que dea como resultado un produto de consumo final. 

 A obra civil, excepto a necesaria para o acondicionamento do parque de materia prima 

e produto (sempre e cando non se trate dun produto de consumo final) e para a 

instalación dos equipamentos de primeira transformación de madeira ou outros 

produtos forestais ou para almacenamento na propia industria. Non se subvencionarán 

naves illadas nin só naves en empresas de nova creación. 

 Os gastos de reparación e mantemento. 

 Investimentos destinados á manipulación ou comercialización de produtos de paí- 

ses non comunitarios. 

 Investimentos destinados ao comercio polo miúdo. 

 Investimentos e actuacións con axudas financiadas con outros fondos comunitarios ou 

con fondos non comunitarios, se a axuda total supera os límites sinalados no artigo 36 

do Regulamento (UE) nº 2021/2116, do 2 de decembro. 

 Motoserras, rozadoras manuais e outras ferramentas manuais. 

 Rozadoras de brazo hidráulico articulado ou calquera investimento que conte na 

solicitude con elementos ou implementos que permitan realizar labores de roza. 

 Investimentos en materiais non duradeiros, tales como os equipamentos de protección 

individual e a roupa para os traballadores forestais. 

 A construción de camiños e os procesos de comercialización ou transformación a 

grande escala. Non será subvencionable a produción de planta forestal, envases e 

embalaxes, mobles e carpintarías. 

 Investimentos iniciados antes da solicitude de axudas ao abeiro da convocatoria. 

 Investimentos para transporte estándar, nin os seus implementos nin adaptacións. 

Enténdense aqueles que teñen como finalidade o transporte de bens ou persoas pola 

vía pública: cabezas tractoras, góndolas, plataformas, etc. 

 O IVE. 

• BAREMACIÓN DOS INVESTIMENTOS (art. 6): o baremo de puntuación para seleccionar 

os investimentos que se vaian a aprobar establécese conforme aos seguintes criterios. 

• REQUISITOS ESIXIBLES (entre outros): 

 Acreditar a súa viabilidade económica mediante algunha das seguintes 

circunstancias: 

- Dispoñibilidade de crédito bancario para o investimento dun mínimo do 70 % do 

seu importe ou comunicación bancaria de estar en disposición de conceder o 

financiamento. 

-Certificación bancaria de dispoñibilidade líquida en conta por importe do 

investimento. 

- Vendas por importe superior ao triplo do investimento (na declaración do IVE do 

último exercicio pechado na data de publicación da convocatoria-modelo 390 ou 

modelo 303 do último mes do ano, segundo proceda). 

 Ter un seguro en vigor de responsabilidade civil para a actividade obxecto de 

subvención e un contrato de prevención de riscos laborais. 

 Estar inscrito no Rexistro de Empresas do Sector Forestal (Resfor) e cos datos 

actualizados.  

• PRAZO DE SOLICITUDE: ata o 26/03/2025, forma presentación: exclusivamente vía 

telemática. 

• PRAZO DE XUSTIFICACIÓN: para a anualidade de 2025, ata o 15/10/2025 e, para a 

anualidade de 2026, ata o 30/06/2026.  

Se a resolución de axuda é bianual, no primeiro prazo de xustificación só será necesario 

efectuar unha xustificación económica do investimento. Isto é, non é preciso ter 

finalizado materialmente ningún investimento. 

 

Como en anos anteriores, FEARMAGA tramitará os expedientes das empresas que o soliciten 

con tarifas vantaxosas para os nosos asociados: 

• CUSTE INICIAL: 95 € + IVE 
Cobrarase no momento de iniciar os trámites para a presentación da solicitude de axuda. 

• CUSTE DE TRAMITACIÓN DE AXUDA CONCEDIDA: 

 

AXUDA CONCEDIDA CUSTE (IVA non incluído) 

< 1.500 € 0,00 € 

1.500 € - 6.000 € 135,00 € 

> 6.000 € 275,00 + 2 % da axuda concedida 

 

Se precisan información adicional, poden contactar con nós vía: 
 

                      

 

981568390 informacion@maderasdegalicia.com 

